
Te ‘Are Turuturu ‘Āpi‘i   
Te Whanganui-a-Tara

nā 
‘Ina Teke‘u 

tūtū nā 
Elspeth Alix Batt



“Kia orāna ‘e Pāpā,” ‘i nā Vaka āi.
“Kia orāna katoa kiā koe ‘e Vaka,” ‘i nā Pāpā āi.
“Tei te ‘a‘a koe?” ‘i nā Vaka āi. 
“Tei te ‘akapapa ‘i tōku kāka‘u,” ‘i nā  Pāpā āi.

“ ‘Ea‘a te ora ‘i tō‘ou pa‘īrere ki Nū Tirēni?” ‘i nā Vaka āi.
“Ora rua ‘i tēia rā,” ‘i nā Pāpā āi.
“Ka tauturu māua iākoe ‘ite ‘akapapa,” ‘i nā Māmā āi.

“Ka ‘inangaro koe ‘i tō‘ou tāmaka kerekere?” ‘i nā Māmā āi.
“ ‘Āe,” ‘i nā Pāpā āi.
“Tēia tō‘ou tāmaka,” ‘i nā Vaka āi.

“Ka ‘inangaro au ‘i tāku pēpa ‘enua,” ‘i nā Pāpā āi.
“Tēia,” ‘i nā Vaka āi. 

“Ka ‘inangaro koe ‘i tā‘au Buka Tapu?” ‘i nā Tau āi.
“Kāre, e Buka Tapu rai tā Māmā Mereana ‘i Nū Tirēni,” ‘i nā Pāpā āi.

“E ‘inangaro kē tō‘ou ‘e Pāpā?” ‘i nā Māmā āi.
“ ‘Āe, ka ‘inangaro rāi au ‘ia kōtou kia āru mai ‘iāku, 
kāre rā ē kino, kā ‘ārāvei ‘aka‘ōu tātou ‘ā te ‘openga mata‘iti.”

“Tē tangi nei au ‘i te ‘akaruke‘anga mai ia kōtou.
Te ‘akapāpū nei rā au ē, kāre kōtou e ngaropōina ‘iāku.
Ko te aro‘a ō te Atua, kā vai mai tē reira kia kōtou ē  
pērā kiāku.  Kia manuia ‘e tae ‘uātu ki te tūātau ē ‘āravei  
‘aka‘ōu ei tātou.

“Māmā, ‘ākono‘ia tā tāua ngā mokopuna. 
‘Ē Tau kōrua kō Vaka, ‘akarongo ‘i te reo ō Māmā.”

‘Auraka ē ngaropōina 
mai ‘ia mātou, ‘e Pāpā!

Kia āru tō mātou  
aro‘a iā koe, ‘e Pāpā!

Aro‘a ‘iātu a Māmā 
Mereana – ‘inē!

Tiaki mēitaki iā koe,  
‘e Pāpā!



“Maromaroā tikāi au,” ‘i nā Vaka āi.
“Maromaroā rāi au,” ‘i nā Tau āi.
“Māmā kā ‘oki tātou ki te kāinga – ‘inē,”  
‘i nā Vaka āi.

Links to I-E-KO-KO! An Introduction to Cook Islands Māori

This story supports Unit 20 (‘Aere rā/Farewell).

Glossary

‘akapapa .......................... prepare, pack
‘ākono‘ia ......................... take care of
‘auraka ............................ don’t
Buka Tapu ...................... Bible
‘i nā [name] āi ................. [name] says, asks, replies
‘inē ................................. please
kā ‘oki ............................. return (kā = future tense)
kāre rā ē kino ................... never mind

katoa .............................. also
kē ................................... anything else (different desire)
‘openga ........................... end
pa‘īrere ............................ plane
pēpa ‘enua ....................... passport
rai tā ............................... as well as
tauturu ............................ help
tikāi ................................ very

E ‘inangaro kē tō‘ou? .......... Do you want anything else?
Tei te ‘a‘a koe? .................. What are you doing?

“Tē tangi nei au ‘i te 
‘akaruke‘anga mai ia kōtou.  
Te ‘akapāpū nei rā au ē, 
kāre kōtou e ngaropōina 
iāku. Ko te aro‘a ō te Atua, 
kā vai mai tē reira kia kōtou  
ē pērā kiāku. Kia manuia 
‘e tae ‘uātu ki te tūātau ē 
‘āravei ‘aka‘ōu ei tātou.”

“I’m feeling sad for  
leaving you all.  
I’ll make sure that  
you will never be forgotten  
by me. The love of God,  
remain with you  
as well as with me. Good luck  
until the time  
we meet again.”

